
1.SARRERA. 
 

Gipuzkoan, dagoeneko, badira 5 urte  erabiltzen hasi zenetik Nesidiocoris tenuis etsai 

naturala negutegietako tomate landaketetan . Etsai horrek oso emaitza positiboak 

eman ditu hainbat plagen kontra, besteak beste, euli zuria eta Tuta absoluta. Hala ere,  

Gipuzkoako Foru Aldundiko Landare Alorreko teknikariok  pentsatu genuen, 

Abelurreko teknikariarekin batera (Jorge Arizmendirekin), beste etsai batek lagundu 

zezakeela Tutaren absolutaren aurka. Laguntza hori interesgarria da, bereziki, 

tomatearen udazkeneko zikloan. Izan ere, asko igotzen da Tuta absoluta populazioa 

garai horretan  

 

Horrenbestez, saiakuntza prestatu zen; Necremnus artynesen (etsai naturalaren) 

erabilera ikertzeko Tuta absoluta plagaren aurka. Hainbat iturritatik jaso zen 

Necremnus artynes erabiltzeko ideia. Alde batetik, landare osasuneko mintegi 

gehienetan aipatu da intsektu hori. Mintegi horietan, Estatu Espainarreko autonomi 

erkidegoetako teknikariek hartu dute parte. Erkidegoetan egindako saiakuntzek bi lan 

ildo izan dituzte: modu naturalean lursailetan azaldutako intsektuak eta gizakiak 

sartutakoak. Bai batean eta bai bestean, oso positiboak izan dira ikusitako emaitzak 

etsai natural horrekin. Beste alde batetik, Koppert enpresak  (etsai naturalen 

sortzaileak) asmoa zuen intsektu hori salmentan jartzeko, eta horretarako 

proposamena luzatu zigun  saiakuntza bat egiteko gurekin batera. 

 

Necremnus artynes etsai naturalarekin saiakuntza egiten hasi aurretik, eta hura 

negutegietan sartu ahal izateko, lehenik eta behin, intsektu hori Euskadiko faunan ote 

zegoen begiratu genuen. Izan ere, intsektu exotikoa izan zitekeena ez genuen sartu 

nahi negutegietan. Hainbat lanetan aipatzen da  intsektu hori: Pedro del Estalen tesian 

aipatzen da aurreneko aldiz intsektua Estatu Espainiarrean.  Dr Felix Fontal Cazallak 

ere, himenopteroetan adituak, argitu zigun, e-mail bidez,  espeziea zona 

mediterraneokoa dela, baina zona atlantikoetan ere aurkitu dela, are eta gehiago, 

Europako herrialde gehientsuenetan topatu omen da espeziea. Berak dioenez, nahiz 

eta espezie konkretuaren aipamenik ez egon Euskadin, Necremnus artynes ez da 

espezie exotikoa.  

 

Espeziea exotikoa ez zela ikusirik, Koppert enpresarekin jarri ginen harremanetan eta 

Necremnus artynes etsaiarekin saiakuntza egitea proposatu genien. Izan ere, eurek 

bazituzten ,dagoeneko, intsektuak salmentan jartzeko moduan. 



�
 

Koppertek ez zigun informazio gehiegirik eman intsektuaren gainean. Bagenekien  

Himenoptero hau Eulofidoa dela eta Calcidoideos familikoa. Bere zikloa ez genuen  

ondo ezagutzen. Tutaren 2. eta 3. faseko larbak  parasitatzen ditu, eta Koppert 

enpresak esan zigun T absoluta harraparia ere izan daitekeela.  

 

Aipatutako informazioarekin eta Koppertek emandako intsektuekin hasi ginen 2011ko 

irailan Necremnus artynes etsaiaren  gainean saiakuntza egiten. Saiakuntza honekin, 

gure helburua zen  N artynesek  zenbat T absoluta  parasitatu eta harrapakatzen zuen 

ikustea.. 

 

2.HELBURUAK: 

Saiakuntza honen helburuak ondorengoak dira: 

• Necremnus artynes etsai naturalak zenbat T absoluta larba parasitatzen duen 

ikustea. 

• Larba horiek zein estadiokoak diren ikustea 

• Necremnus artynesek T absoluta harrapakatzen al duen ikustea: “Host- 

feeding” Eta hala bada zenbat. 

• Necremnus artynesek  lan nola egiten duen  ikustea. Nesidiocoris tenuisekin 

batera, izurriteen zikloen arabera bi etsaien zikloak ikertu nahi ditugu.  

 

3. MATERIAL ETA METODOAK: 
 

Bi zonatan egin dugu saiakuntza: 

1. Zona:  Oiartzunen. Bi negutegik osatzen dute zona hau. Alde batetik, Josu 

Azurmendiren 3000m2ko negutegia, eta,  bestetik, Arkaitz Garciaren 3000 m2ko 

negutegia. 

     Josu Azurmendi  Arkaitz Garcia 

 

2. Zona: Donostian. Bi negutegik osatzen dute zona hau. Biak dira pelegriñene 

ustiategiko negutegiak. Bati Alza deitu diogu (3000m2) eta besteari NGS. 

Negutegi guztietan tomatea egiten da. Horietako bakoitzean 4  delta tranpa jarri dira 

Tuta absoluta helduak (arrak) harrapatzeko. Horretarako tutapark feromona erabili da 

eta 45-50 egunetik behin aldatu egin da.  

 

Zona bakoitzeko bi negutegiak urtero bezala aritu dira lanean. Hau da, Nesidiocoris 

tenuis etsai naturala urteroko dosi berberean sartu da: 1 Nesidiocoris/m2 . 

 

Necremnus artynes etsaia himenopteroa da: dirudienez, parasitoide ektofagoa da  eta 

parasitatzen dituTuta absolutaren (eta beste hainbat lepidoptero meatzariren) 1. eta 2. 

estadioko larbak. Hostoaren azalera ikertzen du emeak, eta tutaren larba bat aurkitzen 

duenean paralizatu egiten du toxina batekin. Larbaren  alboan, meatzean,  arrautza  

jartzen du. Ondoren, Necremnusaren larba elikatzen da Tutaren larba xurgatuz, pupa 

sortu arte. Gero, heldua sortzen da pupa horretatik. Helduak 2 mm inguru ditu.  

Kopperteko teknikariek diotenez, Tuta absoluta parasitatzeaz gain, emeek  hura 

harrapakatu ere egiten omen  dute (Host-feeding). Harrapakatze honekin Tuta larba 

kopurua % 70  gutxitu daiteke. (Bioplanet. Arty) 

 

   
Tuta larba eta alboan Necremnus artynesen arrautza. 

 
Zona bakoitzean, Necremnus artynes sartu da negutegietako bakarrean (bestean ez). 

Horrela, etsaia sartzearen eta ez sartzearen aldea ikusi ahal izango da.  

 

Irailean, bi negutegietan, sartu zen Necremnusa: Alzan eta Josu Azurmendi. Astero 2 

zonen jarraipena egin da. Aste batean zona bat eta hurrengo astean beste zona 

bisitatu dira. Astero, hainbat datu bildu eta laginak hartu dira laborategira eramateko,.  

 Landaketa: 1. aldiz 

Necremnusa 

sartu 

Azkeneko aldiz 

necremnusa 

sartu. 

Josu Azurmendi 2011/7/22 16/9/2011 24/10/2011 

Harkaitz Garcia 2011/7/22   

Alza. 2011/8/16 16/9/2011 24/10/2011 

NGS Martxoan.   

 

Sartutako dosia 2,2 necremnus/m2 izan da.  Bost astetan sartu dira intsektuak, asteko 

0,5necrenmus/m2. 

 
 

Bi astetik behin, zona bakoitzean, hartutako datuak ondorengoak izan dira:  

• negutegi bakoitzean 20 landare hautatu dira  eta landare bakoitzean taulako 

datuak hartu dira: 

Hutsune bakoitza landarearen goiko hostoak dira. 

• tranpetan, zenbat Tuta absoluta harrapatzen den zenbatu da. 

   

• negutegi bakoitzetik 40 hosto jaso dira: denak T. absolutak  egindako 

galeriekin. Horietako 20 bidali dira fraisoroko laborategira eta beste 20 

Almeriara, Koppert enpresaren laborategira. Bi laborategietan begiratu da 

Necremnus artynesek parasitatutako eta harrapakatutako Tuta absoluta. 

 

4. EMAITZAK: 

Tuta absoluta eta Nesidiocoris tenuisen jarraipena: 

Ondorengo grafikoetan azaltzen da T. absolutaren eta Nesidiocoris tenuisen 

populazioaren  eboluzioa bi astetik behin. Horietan  ez dira azaltzen euli zuriaren 

populazioaren datuak. Hala ere, euli zuriaren populazioa ez da nabarmena izan, ez 1. 

zonan ezta 2. zonan  ere.  

Azaltzen diren datuak bataz bestekoak dira: hartutako hosto kopuruen bataz bestekoa 

landare guztietan.  

1. Zona: 

JOSU

ARKAITZ

Tuta absoluta tranpei dagokienez, bi negutegietan antzeko joera izan zuen Tuta 

absoluta populazioak. Galeriei dagokionez, antzeko eboluzioa izan zuen bi 

negutegietan. Hala ere, aldea dago azarotik aurrera (15/11/2011), dirudienez, Josuren 

negutegian Tuta galeriak gutxitu egin ziren,  Arkaitzen negutegian, ordea, data 

berberean asko igo ziren galeriak. Horrek esan nahi du Josuren negutegian Tuta 

larbak gutxitu egin zirela, eta Arkaitzenean, ordean, gehitu. Josuren negutegian ikusten 

da Nesidiocoris populazioak gora egin zuela konstante urritik aurrera (18/10/2011), eta 

populazioa 0,75 nesi/hostoko iristen denean hasten direla tuta larbak gutxitzen. 

Arkaitzen negutegian, ordea, nesidiocoris populazioa ez da iritsi maila horietara eta 

tuta larbek gora egin dute. Horrekin batera ikusten da Nesidiocoris populazioak gora 

egin duen heinean tuta arrautzek ere behera egin dutela. Era guztietara, Arkaitzen 

negutegian tuta kontrolatuagoa egon da ordea, eta kanpainaren bukaeran bakarrik  igo 

da haren populazioa. Baina, Arkaitzen negutegian, ez denez egon nahikoa 

Nesidiocoris populaziorik, tuta populazioa igotzen denean kalteak ere igo egiten dira 

neurri berean, kontrolik gabe.  

2. Zona: 

ALZA

NGS

2. zona honetan garbi ikusten da tutaren ekintza  urriagoa izan dela. Bai Alzan eta bai 

NGSn galeriak askoz ere gutxiago izan dira eta ez du eraginik izan1. zonarekin 

alderatuta. Ikusten da nesidiocoris ninfa populazioa oso altua dela hasieratik, ondorioz 

tuta populazioa igotzean nesidiocorisa ere igo egiten da eta  oreka horrek kalteak 

sahiesten ditu. Alzan ikusten da ere, hasieran tuta arrautzak bazeudela baina 

neisidiocoris populazioa igotzean horiek gutxitu eta tutaren kalteak ere desagertu 

zirela. 

�

Hostoen laginak: Necremnus artynesen parasitismo eta harrapakari 
lanak: 
 

Astero bidali dira 20 hosto Almeriako Kopperten laborategira,  eta beste 20 Fraisoroko 

Nekazal Laborategira.  

Fraisoroko emaitzak ondorengoak izan dira: ez da etsaiaren, Necremnusaren, 

arrastorik ikusi. Ez parasitatzen, ezta depredatzen ere.  

 

Koppertetik bidalitako emaitzak ondorengoak izan dira: parasitismo + Host feedeinga 

(depredazioa) ez da %5 baino handiagoa izan. Gainera, aste gehienetan ez dute 

ikusi, eta lehenengo astetan ez zuten Necremnus artynes bat bera ere ikusi. 

Ondorioz, ezin da esan ikusitako parasitismoa+host feedinga  etsaia sartzearen 

ondorio denik. 

 

Emaitzak ikusirik, Koppertek erabaki du Necremnusa ez komertzializatzea. Hemengo 

emaitza txarrez gain, Estatuko gainontzeko erkidegoetan ere ikusi dute  ez duela 

espero zuen emaitzik eman. 

 

5. KONKLUSIOAK: 
�

• Necremnus artynes etsaiak ez du inolako emaitzarik eman. Ez dakigu instalatu 

den ala ez. Ez da bere ekintzarik ikusi negutegietako baten ere ez. Gainera, 

intsektua bera ere ez dugu ikusi. Harritzekoak dira emaitzak, izan ere, hainbat 

ikerketek aipatzen dute intsektu hau, besteak beste: .�Control biológico de Tuta 

absoluta y xperimentación en control integrado, IRTA; Murcia: Control 

integrado,  Horien arabera, Penintsula Iberiarrean, modu naturalean agertzen 

da negutegietan intsektu hau eta, diotenez, Tuta absoluta (eta beste 

lepidoptero batzuk) parasitatzen du. Gipuzkoan, ordea, ez dugu intsektua ikusi; 

ez sartutako negutegietan, ezta  besteetan ere. 

• Necremnus artynes etsaia inokulatzeak ez du espero zuen emaitzarik eman. 

Badirudi modu naturalean (askatu gabe) agertzen dela, eta lepidopteroak 

parasitatzen dituela. Baina hura askatzeak ez du parasitismo horren kopurua 

igotzen. Emaitza horien ondorioz, Koppert System enpresak ez du etsaia 

erregistratu eta salduko. 

• Negutegien jarraipenak hainbat datu eman ditu. Nesidiocoris tenuis etsaia eta 

Tuta absolutaren  arteko oreka hobeto ulertzeko lagundu du. Badirudi 

Nesidiocoris tenuis  populazioak 0,75 nesi/ hostoko mugatik aurrera egiten 

duela lan. Gainera, populazio hori ez baldin badago negutegian, Tuta absoluta 

populazioa igotzen denean etsaiak ezin du hura kontrolatu. 

• Etsai naturalen eta tuta absoluren arteko populazioen oreka ikusteko 

beharrezkoa da  datu horiek jasotzen jarraitzea. 

• Beste hainbat etsai ikertu beharko lirateke hurrengo urtetan: Stenomesius sp, 

Habrobracon hebetor (Ensayos del IRTA),�Trichogramma achaeae (ensayo de 

Albacete 2010 y Navarra). 

 

 

 
��

Fernando Diez Gainza 

Landare Ekoizpeneko Teknikaria.  


